
Tinjauan sekitar suasana Hari Pendaftaran Kolej Kediaman bagi Sesi II 2025/2026
mendapati program pada hari ini telah berlangsung dengan jayanya. Meskipun keadaan
cuaca hujan, proses pendaftaran tetap berjalan dengan lancar dan teratur hasil
kerjasama padu daripada semua pihak yang terlibat.

SESI PENDAFTARAN KOLEJ KEDIAMAN PELAJAR
BAHARU PKS 
4 JANUARI 2026 | AHAD

Minggu Transformasi Siswa (MTS) selama lima hari, bermula dari 5 hingga 9 Januari
2026 merupakan program orientasi ini dirangka khusus sebagai langkah awal
pembentukan sahsiah diri, penerapan disiplin, serta medium penyesuaian bagi
membantu para pelajar baharu mengadaptasikan diri dengan norma kehidupan di dalam
kampus Politeknik Kuching Sarawak (PKS).
Pelbagai aktiviti interaktif dan siri taklimat penting telah dikendalikan bagi mempersiapkan
mahasiswa. Antaranya termasuklah taklimat Sistem Pengurusan Maklumat Pelajar
(SPMP), taklimat pengurusan Hal Ehwal Pelajar, sesi penerangan daripada Unit
Psikologi, taklimat Keselamatan, serta taklimat Arahan-Arahan Peperiksaan dan Kaedah
Penilaian. Pengisian yang komprehensif ini bertujuan untuk memberikan pendedahan
awal yang jelas mengenai sistem akademik, hal ehwal kebajikan, serta kemudahan
prasarana yang tersedia di PKS.
Segala input, ilmu, dan bimbingan yang telah disampaikan sepanjang program ini
diharapkan mampu menjadi bekalan yang utuh serta bermakna. Usaha ini diyakini
berupaya untuk membentuk barisan mahasiswa PKS yang holistik dan berdisiplin, sekali
gus sentiasa bersedia melangkah dengan penuh keyakinan demi memacu
kecemerlangan akademik serta keluhuran sahsiah diri sepanjang tempoh pengajian di
PKS.

SOROTAN MINGGU TRANSFORMASI SISWA (MTS)
SESI II: 2025/2026 POLITEKNIK KUCHING SARAWAK
5 HINGGA 9 JANUARI 2026 | ISNIN-JUMAAT

SOROTAN MINGGU TRANSFORMASI SISWA (MTS)
SESI II: 2025/2026 POLITEKNIK KUCHING SARAWAK
5 HINGGA 9 JANUARI 2026 | ISNIN-JUMAAT

KUNJUNGAN HORMAT JABATAN INSOLVENSI
NEGERI SARAWAK KE POLITEKNIK KUCHING
SARAWAK (PKS) 
9 JANUARI 2026 | JUMAAT

Jabatan Insolvensi Negeri Sarawak yang diketuai oleh Pengarah Insolvensi Negeri Sarawak,
Puan Adibah Husna binti Zainal Abidin bersama dua orang pegawai kanan telah mengadakan
kunjungan hormat ke Politeknik Kuching Sarawak (PKS). Delegasi Jabatan Insolvensi Negeri
Sarawak telah disambut oleh Pengarah PKS, Encik Mohamad Nazri bin Ismail, dan Timbalan
Pengarah (Akademik), Ts. Aidawati binti Mustapha. Kunjungan hormat ini bertujuan
membincangkan penganjuran bersama Program Perdana Literasi Kewangan Peringkat
IPTA/IPTS yang dirancang untuk diadakan di Politeknik Kuching Sarawak pada 21 Januari
2026. Program ini selaras dengan aspirasi Kerajaan MADANI dalam memperkukuh tahap
literasi kewangan dalam kalangan belia, khususnya pelajar institusi pengajian tinggi sebagai
persediaan sebelum melangkah ke alam pekerjaan. 

KUNJUNGAN HORMAT JABATAN INSOLVENSI
NEGERI SARAWAK KE POLITEKNIK KUCHING
SARAWAK (PKS) 
9 JANUARI 2026 | JUMAAT

20
26



SESI TEMU BUAL RAKAN SARAWAK SEMPENA
ANUGERAH KUALITI PERKHIDMATAN AWAM
SARAWAK (AKPANS) 2025
15 JANUARI 2026 | KHAMIS

Politeknik Kuching Sarawak (PKS) telah menerima kunjungan pihak Rakan Sarawak
bagi sesi temu bual sempena kejayaan PKS meraih Anugerah Emas dalam Anugerah
Kualiti Perkhidmatan Awam Sarawak (AKPANS) 2025 bagi Kategori Jabatan/Agensi
Persekutuan.

Sesi temu bual ini memberi tumpuan kepada perkongsian amalan terbaik yang
dilaksanakan oleh PKS, khususnya dalam aspek pengurusan dan penyampaian
perkhidmatan awam yang berkualiti selaras dengan aspirasi AKPANS.
Temu bual telah diadakan bersama Encik Mohamad Nazri bin Ismail, Pengarah
Politeknik Kuching Sarawak. Turut hadir ialah Ts. Aidawati binti Mustapha, Timbalan
Pengarah (Akademik) dan Encik Mohd Nezuan bin Othman, Timbalan Pengarah
(Sokongan Akademik).

Artikel hasil temu bual ini akan diterbitkan dalam Majalah Rakan Sarawak
bagi keluaran akan datang.Setinggi-tinggi penghargaan dan terima kasih
diucapkan kepada pihak Rakan Sarawak atas kesudian hadir serta
menjalankan sesi temu bual di PKS. Semoga perkongsian ini dapat menjadi
rujukan dan inspirasi kepada agensi lain dalam usaha memperkukuh kualiti
perkhidmatan awam.

SESI TEMU BUAL RAKAN SARAWAK SEMPENA
ANUGERAH KUALITI PERKHIDMATAN AWAM
SARAWAK (AKPANS) 2025
15 JANUARI 2026 | KHAMIS

KUNJUNGAN JABATAN PENDIDIKAN NEGERI
SARAWAK DAN PEJABAT PENDIDIKAN DAERAH
PADAWAN BAGI SESI PERBINCANGAN AWAL
BERKAITAN PENGANJURAN KARNIVAL STEM
PERINGKAT NEGERI SARAWAK 2026
15 JANUARI 2026 | KHAMIS

Politeknik Kuching Sarawak (PKS) telah menerima kunjungan Jabatan Pendidikan
Negeri Sarawak dan Pejabat Pendidikan Daerah Padawan bagi sesi perbincangan
awal berkaitan penganjuran Karnival STEM Peringkat Negeri Sarawak 2026 sempena
Karnival e-Mansang Anak Sarawak 2026. Sesi ini memberi fokus kepada perancangan,
skop kerjasama serta pelaksanaan program yang berimpak tinggi dalam memperkasa
pembudayaan STEM dalam kalangan pelajar dan komuniti.Penganjuran karnival ini
dijadualkan berlangsung pada bulan Jun 2026 dan diharapkan dapat dilaksanakan
dengan lancar serta mencapai objektif yang disasarkan.

PROGRAM PERDANA LITERASI KEWANGAN
PERINGKAT IPTA/IPTS 2026 PERKASA KESEDARAN
KEWANGAN BELIA
15 JANUARI 2026 | KHAMIS

Politeknik Kuching Sarawak (PKS) dengan kerjasama Jabatan Insolvensi Malaysia telah
menganjurkan Program Perdana Literasi Kewangan Peringkat IPTA/IPTS 2026
bertempat di Dewan Jubli Perak, PKS dengan penyertaan seramai 200 orang pelajar
PKS.

Majlis perasmian program telah disempurnakan oleh Pengarah Insolvensi Negeri
Sarawak, Puan Adibah Husna binti Zainal Abidin, turut disaksikan oleh Pengarah
Insolvensi Bahagian Dasar dan Perundangan, Putrajaya, Tuan Mohamad Hafisol bin
Yusoff, Pengarah Politeknik Kuching Sarawak, Encik Mohamad Nazri bin Ismail,
Timbalan Pengarah (Akademik), Ts. Aidawati binti Mustapha serta Pegawai Insolvensi
Kanan I, Putrajaya, Encik Romzan bin Bujang.

Para panelis telah berkongsi perspektif serta pengalaman berharga mengenai
pengurusan kewangan berhemah, strategi perancangan hutang, dan kepentingan
memupuk budaya menyimpan bermula dari fasa pengajian di kampus di samping Sesi
Kuiz Literasi Kewangan yang bertujuan menguji kefahaman peserta, sekali gus
meningkatkan penglibatan pelajar secara interaktif melalui penyampaian hadiah kepada
para pemenang.

PROGRAM PERDANA LITERASI KEWANGAN
PERINGKAT IPTA/IPTS 2026 PERKASA KESEDARAN
KEWANGAN BELIA

CERAMAH SEMPENA SAMBUTAN ISRAK MIKRAJ
 20 JANUARI 2026 | SELASA

Jawatankuasa Pelajar Pusat Islam PKS (JPPI) telah menganjurkan Ceramah Israk
Mikraj bertajuk Menelusuri Hikmah Israk Mikraj pada 20 Januari 2026 bertempat di
Masjid Al Muhandissin, Politeknik Kuching Sarawa yang telah disampaikan oleh Ustaz
Shahidan bin Shafie 

Ceramah yang dihadiri oleh warga Politeknik Kuching Sarawak yang terdiri daripada
para pelajar serta staf merupakan salah satu inisiatif kerohanian dalam memperkukuh
penghayatan nilai-nilai Islam serta meningkatkan kesedaran rohani khususnya dalam
penghayatan peristiwa agung dalam sejarah Islam. 

Penglibatan para peserta sepanjang program berlangsung mencerminkan komitmen dan
kesedaran warga PKS terhadap kepentingan program kerohanian sebagai elemen
penting dalam pembinaan sahsiah dan jati diri. Program seumpama ini juga menjadi
platform untuk mengeratkan hubungan silaturahim serta menyuburkan budaya ilmu dan
penghayatan agama dalam persekitaran kampus.

Diharapkan segala ilmu, pengajaran dan peringatan yang diperoleh dapat dimanfaatkan
sepenuhnya dan menjadi panduan berterusan dalam kehidupan seharian warga
Politeknik Kuching Sarawak.

CERAMAH SEMPENA SAMBUTAN ISRAK MIKRAJ
 20 JANUARI 2026 | SELASA 20

MAJLIS ASPIRASI KETUA PENGARAH PENDIDIKAN
POLITEKNIK DAN KOLEJ KOMUNITI 2026
26 JANUARI 2026 | ISNIN

Majlis Aspirasi Ketua Pengarah Pendidikan Politeknik dan Kolej Komuniti bagi Tahun
2026 yang disampaikan oleh YBrs. Dr. Shamsuri bin Abdullah di Dewan Platinum,
Politeknik Merlimau Melaka dan turut disaksikan secara langsung oleh warga kerja PKS
melalui telesidang di Mini Auditorium, Jabatan Kejuruteraan Petrokimia (JKPK).

Majlis amanat ini memberi penekanan kepada hala tuju strategik serta mandat penting
kepada seluruh warga Politeknik dan Kolej Komuniti (POLYCC) dalam usaha
memperkukuh dan memperkasa agenda TVET negara selaras dengan tema "Reformasi
POLYCC Memacu Lonjakan TVET Negara". Semoga amanat ini menjadi pemangkin
semangat dan panduan dalam memperkasa kecemerlangan POLYCC sepanjang tahun
2026. 

MAJLIS ASPIRASI KETUA PENGARAH PENDIDIKAN

KUNJUNGAN HORMAT MALAYSIAN INSTITUTE OF
TECHNOLOGY(MIT) ACADEMY KE PKS
28 JANUARI 2026 | RABU

Politeknik Kuching Sarawak (PKS) telah menerima kunjungan hormat daripada
Malaysian Institute of Technology (MIT) Academy yang diwakili oleh Encik Mohd Azizul
bin Abd Aziz. Kunjungan tersebut telah disambut oleh Ts. Aidawati binti Mustapha,
Timbalan Pengarah (Akademik).

Kunjungan ini bertujuan memperkenalkan peluang kolaborasi strategik dalam
meningkatkan keupayaan tenaga kerja bumiputera melalui program latihan peningkatan
kemahiran yang dibiayai oleh Yayasan Peneraju dengan kerjasama MIT Academy
sebagai institusi latihan bertauliah di bawah inisiatif tersebut.Turut hadir ialah Encik
Mohd Nezuan bin Othman, Timbalan Pengarah (Sokongan Akademik), ketua-ketua
jabatan akademik serta Ketua Unit CISEC.

20
26

SESI PERKONGSIAN INISIATIF KECEMERLANGAN
INSTITUSI BERSAMA 
POLITEKNIK MUKAH (PMU)
 29 JANUARI 2026 | KHAMIS

Politeknik Kuching Sarawak (PKS) telah menerima kunjungan daripada Politeknik
Mukah yang diketuai oleh Encik Iskandar bin Reduan, Timbalan Pengarah (Akademik),
Politeknik Mukah bersama Ts. Mariati binti Masduki, Ketua Unit Pengurusan Prestasi
dan Puan Delicsia binti David, Ketua Unit Khidmat Pengurusan. Kunjungan tersebut
telah disambut oleh Ts. Aidawati binti Mustapha, Timbalan Pengarah (Akademik) dan
Encik Mohd Nezuan bin Othman, Timbalan Pengarah (Sokongan Akademik).

Sesi ini bertujuan untuk memberi pendedahan mengenai inisiatif kecemerlangan institusi
yang dilaksanakan oleh Politeknik Kuching Sarawak dalam pencapaian Anugerah Kualiti
Perkhidmatan Awam Negeri Sarawak (AKPANS) 2025. Perkongsian ini diharap dapat
membantu mempertingkatkan keberkesanan tadbir urus dan penambahbaikan
berterusan ke arah pengukuhan prestasi dan kecemerlangan kedua-dua organisasi.

PENGAUDITAN TERHADAP AKAUN DEPOSIT BAGI
TAHUN 2025 OLEH JABATAN AUDIT NEGARA NEGERI
SARAWAK
29 JANUARI 2026 | KHAMIS

PPoliteknik Kuching Sarawak (PKS) telah menerima kunjungan daripada Jabatan Audit
Negara Negeri Sarawak yang diwakili oleh Cik Low Tze Fong serta Encik Collin Mcmller
Lojinon bagi tujuan Pengauditan Terhadap Akaun Deposit Bagi Tahun 2025 pada 28
hingga 30 Januari 2026.Pengauditan terhadap akaun deposit ini bertujuan memastikan
rekod kewangan adalah tepat, mematuhi peraturan, serta wang deposit diuruskan dan
digunakan dengan betul. Audit ini juga membantu mencegah penyelewangan, menilai
keberkesanan kawalan dalaman dan meningkatkan ketelusan serta akauntabiliti dalam
pengurusan kewangan institusi.Kunjungan mereka disambut oleh Ts. Aidawati binti
Mustapha, Timbalan Pengarah (Akademik) dan Encik Mohd Nezuan bin Othman,
Timbalan Pengarah (Sokongan Akademik).

PILIHAN RAYA KAMPUS,JAWATANKUASA
PERWAKILAN PELAJAR PKS
4 FEBRUARI 2026 | RABU

Pengumuman keputusan telah disampaikan oleh Encik Esstree bin Ishak, Ketua
Jabatan Hal Ehwal Pelajar. Turut hadir ialah Pengarah PKS, Encik Mohamad Nazri bin
Ismail dan Timbalan Pengarah (Akademik), Ts. Aidawati binti Mustapha.

Semoga semua calon terpilih dapat menjalankan tanggungjawab dan amanah yang
diberikan dengan penuh komitmen dan dedikasi.Terima kasih kepada semua pelajar
yang telah menunaikan tanggungjawab mengundi pada PRK kali ini.

Tahniah kepada semua calon yang terpilih sebagai Ahli Jawatankuasa Perwakilan
Pelajar (JPP) PKS 2026! 

SESI MENANDATANGANI DOKUMEN KOLABORASI
ANTARA POLITEKNIK KUCHING SARAWAK (PKS)
DAN PERUNDING SURVEI TS
 4 FEBRUARI 2026 | RABU

Satu sesi menandatangani dokumen kolaborasi antara Politeknik Kuching Sarawak
(PKS) dan Perunding Survei TS telah berlangsung dengan jayanya sebagai langkah
strategik dalam memperkukuh jaringan kerjasama antara institusi pendidikan dan
industri. Dokumen kolaborasi tersebut telah ditandatangani oleh Encik Mohamad Nazri
bin Ismail, Pengarah Politeknik Kuching Sarawak dan Sr Wong Tiong Seng, Pengarah
Urusan Perunding Survei TS.

Melalui kolaborasi ini, kedua-dua pihak berhasrat untuk memperkasa pelaksanaan
program TVET, khususnya dalam menyediakan pendedahan industri, perkongsian
kepakaran, serta peluang pembelajaran berasaskan industri kepada pelajar. 

Rombongan dari PKS turut disertai oleh Ts. Aidawati binti Mustapha, Timbalan
Pengarah (Akademik) serta pegawai dari Jabatan Kejuruteraan Awam, Unit CISEC,
UPLI dan COT. Rombongan juga sempat bertemu dengan pelajar PKS yang sedang
menjalani latihan industri serta alumni PKS yang bekhidmat di Perunding Survei TS.

KUNJUNGAN HORMAT MALAYSIAN INSTITUTE OF
TECHNOLOGY(MIT) ACADEMY KE PKS
28 JANUARI 2026 | RABU 20

PERHIMPUNAN BULANAN POLITEKNIK KUCHING
SARAWAK (PKS) 
6 FEBRUARI 2026 | JUMAAT

Perhimpunan Bulanan Politeknik Kuching Sarawak (PKS) telah diadakan di Dewan Jubli
Perak, PKS dan dimulakan dengan taklimat oleh Polis Diraja Malaysia (PDRM) bertajuk
Larangan Membuat Pernyataan Awam dan Isu Penipuan (Scammer) bagi meningkatkan
kesedaran warga kerja terhadap pematuhan undang-undang, keselamatan di ruang
awam serta penggunaan media sosial.

Pengarah PKS dalam ucapannya merakamkan penghargaan kepada seluruh warga
kerja atas pencapaian membanggakan PKS yang mencapai 100% KPI serta meraih
Anugerah Emas dalam Anugerah Kualiti Perkhidmatan Awam Negeri Sarawak 2025
bagi kategori Jabatan/Agensi Persekutuan.

Beliau juga menekankan kepentingan warga PKS menghayati hala tuju baharu melalui
True North POLYCC 2026-2035, mendukung 13 Iltizam Pendidikan Politeknik dan Kolej
Komuniti serta memegang teguh nilai teras Hormat, Integriti dan Kemampuan dalam
melaksanakan amanah sebagai peneraju pendidikan teknikal negara. Anugerah Pekerja
Contoh bagi bulan November, Disember 2025 dan Januari 2026 turut disampaikan serta
diserikan dengan tayangan montaj aktiviti sepanjang tahun 2025, montaj pertukaran
pegawai, sambutan hari lahir staf bagi bulan-bulan tersebut dan Soft Launching
International Journal of TVET (IJTVET). 

KUNJUNGAN HORMAT MALAYSIAN INSTITUTE OF

PROGRAM PSR PKS PERKUKUH HUBUNGAN
POLITEKNIK DAN KOMUNITI SETEMPAT
8 FEBRUARI 2026 | AHAD

Program 𝑃𝑜𝑙𝑦𝑡𝑒𝑐ℎ𝑛𝑖𝑐 𝑆𝑜𝑐𝑖𝑎𝑙 𝑅𝑒𝑠𝑝𝑜𝑛𝑠𝑖𝑏𝑖𝑙𝑖𝑡𝑦 (PSR) anjuran Jabatan Kejuruteraan Mekanikal,
Politeknik Kuching Sarawak telah berlangsung di Masjid Darul Huda, Kampung Siol
Kandis, Bukit Siol yang dijayakan oleh 40 orang pelajar bersama 30 orang pensyarah
daripada Program Automotif serta Penyamanan Udara dan Penyejukbekuan

Program ini diisi dengan pelbagai aktiviti bermanfaat seperti perkongsian ilmu dan
aplikasi pemeriksaan kenderaan, pemeriksaan sistem penghawa dingin masjid serta
kerja-kerja pembersihan masjid dan memberi peluang kepada pelajar untuk
mengaplikasikan ilmu yang dipelajari di luar bilik kuliah. Selain itu, pengunjung turut
berpeluang melihat pameran projek pelajar dan mendapatkan maklumat mengenai
peluang pengajian di PKS dan ktiviti Kongsi Kasih melalui penyampaian sumbangan
kepada 13 orang asnaf dari komuniti setempat sebagai tanda keprihatinan.

Program ini telah dirasmikan oleh En. Rexca anak Jamit, Ketua Jabatan Kejuruteraan
Mekanikal, Politeknik Kuching Sarawak yang turut dihadiri oleh barisan pemimpin
komuniti Kampung Siol Kandis antaranya Tuan Haji Mastapa bin Haji Julaihi, Pengerusi
Jawatankuasa Pengurusan Masjid Darul Huda; Haji Amin bin Abdullah, Penghulu
Kampung Siol Kandis serta Tuan Haji Mohamed Alli bin Haji Zainudin, Ketua Kaum
Kampung Siol Kandis merangkap Pengerusi JKKK bersama Ahli Jawatankuasa Masjid
dan JKKK kampung. 

KEM KENEGARAAN MALAYSIA MADANI
8 FEBRUARI 2026 | AHAD

Majlis Penutupan Kem Kenegaraan Malaysia MADANI serta Majlis Watikah Pelantikan
Jawatankuasa Perwakilan Pelajar (JPP) Politeknik Kuching Sarawak Tahun 2026 telah
disempurnakan oleh Encik Muhammad Fikri bin Che Nordin, Penolong Pengarah AKM
Negeri Sarawak bertempat di Akademi Kenegaraan Negeri Sarawak,Sempadi. 
Program yang diadakan selama tiga hari bermula 6 hingga 8 Februari 2026 ini
melibatkan seramai 100 orang pelajar Politeknik Kuching Sarawak terdiri daripada
Jawatankuasa Perwakilan Pelajar (JPP) Sesi 2026 dan Majlis Tertinggi Kelab dan
Persatuan PKS.

Melalui penganjuran kem ini, para peserta diberikan pendedahan dan latihan
kepimpinan yang dapat meningkatkan keyakinan diri, semangat berpasukan serta
keupayaan memimpin organisasi pelajar. Program ini turut menekankan nilai dan unsur
MADANI dalam usaha melahirkan barisan pemimpin pelajar yang bertanggungjawab,
berintegriti dan berwibawa. 

Penyampaian watikah pelantikan JPP PKS bagi tahun 2025 telah disempurnakan oleh
Ts. Aidawati binti Mustapha, Timbalan Pengarah (Akademik)dan turut dihadiri oleh En.
Mohd. Nezuan bin Othman, Timbalan Pengarah (Sokongan Akademik) serta pegawai-
pegawai Politeknik Kuching Sarawak.

MESYUARAT PENGELOLAAN KARNIVAL STEM
PERINGKAT NEGERI SARAWAK TAHUN 2026
BERSAMA POLITEKNIK KUCHING SARAWAK (PKS)
10 FEBRUARI 2026 | SELASA

Mesyuarat Pengelolaan Karnival STEM Peringkat Negeri Sarawak Tahun 2026 bersama
Politeknik Kuching Sarawak (PKS) dan PPD Padawan telah berlangsung di Bilik
Mesyuarat Utama, Politeknik Kuching Sarawak.Mesyuarat. Pertemuan ini turut disusuli
dengan sesi lawatan tapak sekitar PKS sebagai persediaan penganjuran Karnival STEM
Peringkat Negeri Sarawak Tahun 2026 sempena Karnival e-Mansang Sarawak Tahun
2026 yang dijadualkan berlangsung pada 8 hingga 11 Jun 2026 di Politeknik Kuching
Sarawak.

Turut hadir dalam mesyuarat tersebut ialah Ts. Aidawati binti Mustapha, Timbalan
Pengarah (Akademik) dan En. Mohd. Nezuan bin Othman, Timbalan Pengarah
(Sokongan Akademik).Semoga segala perancangan dan persediaan yang dirangka
dapat dilaksanakan dengan lancar bagi memastikan penganjuran karnival ini berjalan
dengan jayanya.

PROGRAM KHIDMAT KOMUNITI MENERUSI INISIATIF
POLYTECHNIC SOCIAL RESPONSIBILITY (PSR) DI
PERSATUAN BAGI KEBAJIKAN KANAK-KANAK
TERENCAT AKAL (PERKATA)
10 FEBRUARI 2026 | SELASA

Program khidmat komuniti menerusi inisiatif Polytechnic Social Responsibility (PSR)
dilaksanakan di Persatuan Bagi Kebajikan Kanak-Kanak Terencat Akal (PERKATA) di
Jalan Ong Tiong Swee telah dijayakan oleh seramai 29 orang Exco Community Caring
Club bersama 28 orang staf Jabatan Perdagangan.

Antara aktiviti yang dilaksanakan termasuk kerja-kerja mengemas dan gotong-royong di
dalam serta sekitar kawasan sekolah bagi membantu mewujudkan persekitaran yang
lebih bersih, ceria dan kondusif untuk warga sekolah.

Majlis perasmian telah disempurnakan oleh Puan Melissa Audrey Adriana Liu Abdullah,
Penolong Ketua Jabatan Perdagangan. Beliau turut menyampaikan sijil penghargaan
kepada Puan Wendy Mandau, Guru Besar PERKATA Special School sebagai tanda
apresiasi atas kerjasama dan komitmen yang diberikan.Diharapkan usaha kecil ini dapat
memberi makna besar kepada komuniti serta terus memupuk semangat
kesukarelawanan dan keprihatinan dalam kalangan warga Politeknik Kuching Sarawak.

PROGRAM KHIDMAT KOMUNITI MENERUSI INISIATIF
POLYTECHNIC SOCIAL RESPONSIBILITY (PSR) DI
PERSATUAN BAGI KEBAJIKAN KANAK-KANAK
TERENCAT AKAL (PERKATA)
10 FEBRUARI 2026 | SELASA

PESTA NIAGA SEMPENA COMMERCE WEEK 2025
ANJURAN COMMERCE CLUB
12 FEBRUARI 2026 | KHAMIS
Sekitar Pesta Niaga dan Outreach Programme: Membina Komuniti Sihat dan Sejahtera
sempena Commerce Week Jabatan Perdagangan. 2026 di Dataran Jubli Perak, PKS.
Pesta Niaga akan berlangsung selama dua hari bermula 10 - 13 Februari 2026.
Pelbagai aktiviti menarik turut diadakan sepanjang Commerce Week 2026. 

LAWATAN RASMI WAKIL CIVIL AVIATION AUTHORITY
OF MALAYSIA (CAAM) KE POLITEKNIK KUCHING
SARAWAK
12 FEBRUARI 2026 | KHAMIS

Politeknik Kuching Sarawak (PKS) telah menerima lawatan rasmi daripada wakil Civil
Aviation Authority of Malaysia (CAAM), Pn. Satya Priya Kumar, Lead Auditor dan En.
Mohamad Afiq Daniel bin Mohamad Nizam, UAS Inspector sempena proses verifikasi
bagi penambahan premis latihan Remote Pilot Training Organisation (RPTO) di kampus
ini. 

Penambahan premis latihan RPTO ini merupakan kesinambungan kolaborasi antara
PKS dan SG Akademi, khususnya melalui Pusat Teknologi (CT Geo). Inisiatif ini
membolehkan pelaksanaan pensijilan profesional dalam bidang dron seperti Remote
Pilot Certificate of Competency – Basic (RCOC-B) yang diiktiraf oleh CAAM.

Melalui penawaran program ini, PKS bersama SG Akademi berupaya melatih lebih
ramai Remote Pilot yang kompeten dan bertauliah bagi memenuhi keperluan industri
dron yang semakin berkembang di Sarawak.

Turut hadir dalam sesi lawatan ini ialah wakil daripada SG Akademi iaitu En.
Muhammad Syafiq Salleh, En. Amir Haziq dan En. Seth Peli.

CERAMAH AMBANG RAMADAN PERINGKAT PKS
2026
12 FEBRUARI 2026 | KHAMIS

Jawatankuasa Pelajar Pusat Islam Politeknik Kuching Sarawak telah menganjurkan
Ceramah Ambang Ramadan Peringkat Institusi 2026 bertempat di Masjid Al-Muhandisin
dengan kehadiran warga Politeknik Kuching Sarawak serta komuniti setempat.
Penganjuran ceramah ini bertujuan menyemai kesedaran tentang kepentingan
memperkukuh amal ibadah, memperbaharui niat serta meningkatkan kualiti hubungan
dengan Allah SWT menjelang Ramadan.

Pengisian ceramah bertemakan persediaan hati dan jiwa dalam menghadapi Ramadan
oleh penceramah jemputan, Ustaz Mus’ab Bin Syurie berjaya menarik perhatian para
hadirin melalui penyampaian yang santai namun sarat dengan pengajaran agar
memberi motivasi untuk menjadikan Ramadan bulan yang bermakna serta fokus kepada
peningkatan diri.

Penganjuran Ceramah Ambang Ramadan ini diharap dapat menjadi pemangkin kepada
penghayatan ibadah yang lebih berkualiti serta membentuk budaya keilmuan yang
berterusan dalam kalangan warga kampus dan masyarakat setempat. Semoga segala
usaha yang dilaksanakan diberkati dan menjadi asbab kebaikan berpanjangan.

CERAMAH AMBANG RAMADAN PERINGKAT PKS
2026
12 FEBRUARI 2026 | KHAMIS

SUMBANGAN INISIATIF IHSAN FOOD BANK (I-FB)
KPDN
12 FEBRUARI 2026 | KHAMIS

Politeknik Kuching Sarawak (PKS) antara yang terpilih menerima sumbangan bekalan
makanan melalui Inisiatif Ihsan Food Bank (i-FB), sebuah agenda transformasi yang
baru dilancarkan oleh Kementerian Perdagangan Dalam Negeri dan Kos Sara Hidup
(KPDN).

Program ini digerakkan di peringkat kampus melalui Gerakan Pengguna Siswa (GPS)
yang bertindak sebagai nadi kepada kelangsungan Food Bank Siswa di PKS dan dapat
membina ekosistem kebajikan yang lebih mampan dan menyeluruh buat seluruh warga
kampus.

Objektif program ini ialah untuk meringankan beban kos sara hidup pelajar, khususnya
golongan rentan dan kumpulan sasar selain meningkatkan kesedaran dalam mengawal
penghasilan lebihan makanan (food surplus) yang boleh mencemarkan alam
sekitarserta menanam nilai khidmat bakti dalam gerakan menyelamatkan makanan
(food rescue). 

IFTAR RAMADAN AL-MUHANDISIN PKS 2026
Program yang berlangsung sepanjang bulan Ramadan anjuran Pusat Islam Politeknik
Kuching Sarawak merupakan hasil sumbangan warga kakitangan PKS dalam
menyediakan juadah berbuka puasa kepada pelajar-pelajar Politeknik Kuching
Sarawak.Semoga inisiatif seperti ini dapat diteruskan pada masa akan datang dalam
menyemai semangat kebersamaan, keprihatinan dan tanggungjawab sosial dalam
kalangan warga PKS, sekali gus mengeratkan hubungan dalam suasana yang harmoni.

PROGRAM LAWATAN AKADEMIK KE JABATAN
TANAH DAN SURVEI BAHAGIAN KUCHING
3 MAC 2026 | KHAMIS

Program Lawatan Akademik ke Jabatan Tanah dan Survei Bahagian Kuching telah
diadakan dalam usaha meningkatkan pengetahuan serta kemahiran berkaitan
pengukuran Kadaster Sarawak. 

Rombongan Politeknik Kuching Sarawak yang diketuai oleh En. Stuart Otto, Ketua
Program Diploma Geomatik, bersama 7 orang pensyarah dan 37 orang pelajar daripada
Program Diploma Geomatik telah disambut mesra oleh Superintendent of Land &
Survey, Kuching Division, En. Awang Nazri Awang Saperi serta ketua-ketua cawangan
dan bahagian jabatan tersebut.

Melalui lawatan ini, kedua-dua pihak berhasrat untuk terus memperkasa pelaksanaan
program TVET khususnya dalam menyediakan pendedahan industri, perkongsian
kepakaran serta peluang pembelajaran berasaskan industri kepada para pelajar. Inisiatif
ini secara tidak langsung membantu meningkatkan kebolehpasaran graduan politeknik
serta tahap kesediaan mereka sebagai tenaga mahir dalam industri.

PROGRAM LAWATAN AKADEMIK KE JABATAN
TANAH DAN SURVEI BAHAGIAN KUCHING
3 MAC 2026 | KHAMIS

PROGRAM HEALTHY CAMPUS: STUDENT WELLNESS
TALK
5 MAC 2026 | KHAMIS

Kelab Petro Volunteer Alliance, Jabatan Kejuruteraan Petrokimia (JKPK), Politeknik
Kuching Sarawak telah menganjurkan program Healthy Campus: Student Wellness Talk
yang memberi fokus kepada kesejahteraan diri dalam kalangan warga kampus.

Program ini menampilkan penceramah jemputan, Dr. Mohammed Rasheedan bin Ellin,
Pensyarah Kanan dari Universiti Malaysia Sarawak (UNIMAS) yang telah
menyampaikan ceramah bertajuk “Cabaran Seksualiti Generasi Muda”. Perkongsian
tersebut memberi pendedahan dan kesedaran kepada para peserta mengenai cabaran
yang dihadapi oleh generasi muda masa kini serta kepentingan membuat pilihan hidup
yang sihat dan bertanggungjawab. Program ini telah disertai oleh 70 orang pelajar
JKPK. Turut disediakan kaunter saringan kesihatan bagi memberi peluang kepada
pelajar dan staf JKPK mendapatkan pemeriksaan kesihatan asas.Majlis perasmian
program telah disempurnakan oleh Ketua Jabatan Kejuruteraan Petrokimia, Ts. Nor
Hakimah binti Ahmad Subri.

PROGRAM LAWATAN AKADEMIK KE JABATAN
TANAH DAN SURVEI BAHAGIAN KUCHING

PROGRAM MEMBUDAYAKAN EKOSISTEM
KONDUSIF SEKTOR AWAM (EKSA)
9 MAC 2026 | ISNIN

Politeknik Kuching Sarawak (PKS) komited dalam membudayakan Ekosistem Kondusif
Sektor Awam (EKSA) melalui penyediaan persekitaran kerja yang kondusif, pengamalan
budaya kerja cemerlang secara berpasukan serta penerapan inovasi berkonsepkan
teknologi hijau. Usaha ini dilaksanakan bagi meningkatkan produktiviti dan kualiti
perkhidmatan seterusnya memenuhi kepuasan pelanggan.Antara keperluan utama
dalam pelaksanaan amalan EKSA ialah penganjuran program pengiktirafan EKSA
seperti Anugerah Go Green Terbaik serta pelaksanaan program penjimatan tenaga dan
sumber secara menyeluruh.Sehubungan itu, Jawatankuasa EKSA Zon Tama Abu telah
menganjurkan Program Go Green EKSA melalui Pertandingan TikTok: “A Day in My
Green Life” dengan tema “Smart Saving, Green Living”.

IFTAR SAHUR FEST 2026
9 MAC 2026 | ISNIN

Program IFTAR2SAHUR FEST 2026 anjuran Kelab Pelajar JKPK dengan kerjasama
Unit Pengurusan Asrama telah diadakan pada 13 Mac 2026 dengan suasana penuh
meriah dengan pelbagai aktiviti yang menarik. Antara aktiviti yang dijalankan Mini Bazar
Ramadan, Pertandingan Mobile Legends, Pertandingan E-Football Mobile, Pertandingan
Masak Moreh, Pertandingan Karaoke Raya, Persembahan Busker Raya, Watch Party
EPLdan edaran makanan percuma. Para pelajar juga berpeluang untuk menyertai
cabutan bertuah dan memenangi hadiah-hadiah menarik seperti telefon pintar, jam
pintar, mini speaker, Powerbank dan lain-lain. Program ini diharap dapat
menyemarakkan sambutan bulan Ramadan dan mengeratkan silaturahim dalam
kalangan pelajar.

KUNJUNGAN HORMAT MEMPERKUKUH SINERGI
POLYCC SARAWAK DAN UNIMAS
10 MAC 2026 | SELASA

Satu pertemuan bermakna telah berlangsung di DeTAR Putra melibatkan YBrs. Dr.
Shamsuri bin Abdullah, Ketua Pengarah Pendidikan Politeknik dan Kolej Komuniti dalam
rangka kunjungan hormat beliau kepada Naib Canselor UNIMAS, YBrs. Prof. Dr. Ahmad
Hata bin Rasit.Pertemuan strategik ini turut disertai oleh Pengarah Politeknik Kuching
Sarawak, En. Mohamad Nazri bin Ismail serta Pengarah Kolej Komuniti Mas Gading,
En. Khalid Husseine bin Tuah. Sesi perbincangan tertumpu kepada usaha
memperkasakan kerjasama antara POLYCC Zon Sarawak dan UNIMAS khususnya
dalam merangka program pembangunan komuniti yang impak tinggi buat pelajar dan
masyarakat setempat.Suasana pertemuan ini mencerminkan komitmen kedua-dua pihak
dalam meneroka inisiatif baharu yang bakal memacu kecemerlangan pendidikan
teknikal dan akademik di Sarawak.

KUNJUNGAN HORMAT MEMPERKUKUH SINERGI
POLYCC SARAWAK DAN UNIMAS
10 MAC 2026 | SELASA



KETUA PENGARAH SANTUNI WARGA POLYCC ZON
SARAWAK, IMBAU NOSTALGIA PERKHIDMATAN DI
PKS
10 MAC 2026 | SELASA

 Warga Politeknik dan Kolej Komuniti (PolyCC) Zon Sarawak berhimpun dalam Majlis
Perhimpunan PolyCC Zon Sarawak 2026 yang berlangsung di Dewan Jubli Perak,
Politeknik Kuching Sarawak (PKS) dengan kehadiran YBrs. Dr. Shamsuri bin Abdullah,
Ketua Pengarah Pendidikan Politeknik dan Kolej Komuniti.Dalam amanatnya, beliau
mengimbau kembali kenangan sepanjang tempoh perkhidmatannya di PKS dari tahun
1992 hingga 1999. Beliau menyifatkan PKS sebagai tempat yang amat bermakna
kerana di sinilah beliau memulakan kerjaya serta membina kehidupan bersama
keluarga.

Beliau turut mengajak warga PolyCC memanfaatkan bulan Ramadan untuk
memperkukuh keikhlasan, meningkatkan amalan serta melakukan muhasabah diri.
Dalam masa yang sama, beliau merakamkan penghargaan atas pelbagai pencapaian
warga PolyCC Zon Sarawak sepanjang tahun 2025 serta menekankan kepentingan
dedikasi, peningkatan kompetensi diri dan semangat kerja berpasukan dalam
memastikan kecemerlangan institusi terus diperkasa.

 Dalam majlis yang sama, turut diadakan pelancaran International Journal of TVET
Studies (IJTVET) sebagai usaha memperkukuh budaya penyelidikan dalam bidang
Pendidikan dan Latihan Teknikal dan Vokasional (TVET). Turut diraikan ialah persaraan
Ketua Jabatan Perdagangan, Puan Hajah Normala binti Jaya yang telah menabur bakti
selama 30 tahun. Dalam ucapan beliau, Puan Hajah Normala menzahirkan
penghargaan kepada pihak pengurusan serta seluruh warga PKS atas sokongan dan
kenangan sepanjang tempoh perkhidmatannya.Majlis ini menjadi platform penting dalam
memperkukuh semangat kebersamaan warga PolyCC Zon Sarawak dalam usaha
memperkasa pendidikan TVET serta mendidik anak bangsa ke arah masa depan yang
lebih cemerlang.

KETUA PENGARAH SANTUNI WARGA PKS DALAM
SESI TADBIR URUS DAN MAJLIS IFTAR RAMADAN
10 MAC 2026 | SELASA

 Ketua Pengarah Pendidikan Politeknik dan Kolej Komuniti, YBrs. Dr. Shamsuri bin
Abdullah telah mempengerusikan Mesyuarat Pengarah-Pengarah Politeknik dan Kolej
Komuniti (PolyCC) Zon Sarawak 2026 yang berlangsung di Bilik Mesyuarat Utama,
Politeknik Kuching Sarawak (PKS).Mesyuarat tersebut menumpukan perbincangan
berkaitan prestasi institusi, hala tuju pembangunan PolyCC Zon Sarawak serta peluang
pemerkasaan program di peringkat zon. Sesi ini turut menjadi platform penting untuk
bertukar pandangan dan idea dalam memperkukuh koordinasi serta kerjasama antara
institusi Politeknik dan Kolej Komuniti di Sarawak.

 Dalam rangka lawatan kerja beliau ke PKS, Ketua Pengarah turut menghadiri Majlis
Iftar Ramadan bersama warga PKS. Dalam majlis tersebut, beliau menyampaikan
sumbangan zakat JHEP, PKS kepada pelajar asnaf. Beliau turut meluangkan masa
beramah mesra bersama pelajar dan staf yang hadir sekali gus mengeratkan hubungan
dan menyemarakkan semangat kekeluargaan dalam komuniti kampus.Program ini
mencerminkan komitmen berterusan kepimpinan PolyCC dalam memperkukuh tadbir
urus institusi di samping menyantuni kebajikan warga kampus.

KARNIVAL JOM MASUK UNIVERSITI (JMU) 2026 ZON
TENGAH (VIRTUAL)
 16 – 17 Mac 2026 | ISNIN- RABU

Politeknik Kuching Sarawak telah menyertai KARNIVAL Jom Masuk Universiti (JMU)
2026 Zon Tengah I mencipta sejarah tersendiri apabila Kementerian Pendidikan Tinggi
Malaysia menerima pengiktirafan daripada Malaysia Book of Records bagi kategori
Largest Higher Education Virtual Carnival. 

Pengiktirafan itu sekali gus menandakan satu pencapaian baharu dalam usaha
memperluaskan akses maklumat pendidikan tinggi kepada masyarakat menerusi
pendekatan digital. Karnival yang berlangsung secara maya pada 16 hingga 17 Mac
2026 itu melibatkan penyertaan semua Universiti Awam Malaysia serta pelbagai agensi
pendidikan tinggi dengan Universiti Teknologi MARA (UiTM) bertindak sebagai tuan
rumah bagi penganjuran Zon Tengah I.

Pelbagai pengisian menarik telah disusun seperti Perkongsian Alumni
Berjaya,Masterclass Kaunselor Kebangsaan, Podcast KPT, Sembang Santai IPT
bersama edufluencer, Slot Tazkirah Ramadan dan Konsultansi terus dengan wakil
universiti.

PENYAMPAIAN HADIAH PKS SKILLS 2026
13 MAC 2026 | JUMAAT 20

26
Majlis Penyampaian Hadiah telah diadakan pada 13 Mac 2026 sebagai tanda
penghargaan kepada para pelajar yang mempamerkan kemahiran, kreativiti serta
semangat daya saing yang tinggi sepanjang pertandingan yang berlangsung dari 9
hingga 12 Mac 2026 di Politeknik Kuching Sarawak. Pertandingan ini menjadi platform
penting dalam mencungkil bakat serta mempersiapkan pelajar untuk menyertai
pertandingan kemahiran di peringkat yang lebih tinggi seperti PolyCCSkills dan
WorldSkills Malaysia. Majlis penyampaian hadiah telah disempurnakan oleh Encik Mohd
Nezuan bin Othman, Timbalan Pengarah (Sokongan Akademik). Semoga kejayaan ini
menjadi inspirasi kepada seluruh pelajar PKS untuk terus mengasah kemahiran dan
melakar kecemerlangan pada masa hadapan.



SESI FOTO HARI RAYA AIDILFITRI 2026 | 1447H
 20 MAC 2026 | JUMAAT

20
26Seluruh warga Politeknik Kuching Sarawak ingin mengucapkan Selamat Hari Raya

Aidilfitri kepada seluruh rakyat Malaysia yang merayakannya. Semoga bulan Syawal
membawa keberkatan, kegembiraan dan keharmonian buat kita semua. 



PKS EARTH HOUR 2026 - CONNECT TO EARTH,
POWER DOWN PKS
28 MAC 2026 | SABTU

20
26

Majlis Penyampaian Hadiah telah diadakan pada 13 Mac 2026 sebagai tanda
penghargaan kepada para pelajar yang mempamerkan kemahiran, kreativiti serta
semangat daya saing yang tinggi sepanjang pertandingan yang berlangsung dari 9
hingga 12 Mac 2026 di Politeknik Kuching Sarawak. Pertandingan ini menjadi platform
penting dalam mencungkil bakat serta mempersiapkan pelajar untuk menyertai
pertandingan kemahiran di peringkat yang lebih tinggi seperti PolyCCSkills dan
WorldSkills Malaysia. Majlis penyampaian hadiah telah disempurnakan oleh Encik Mohd
Nezuan bin Othman, Timbalan Pengarah (Sokongan Akademik). Semoga kejayaan ini
menjadi inspirasi kepada seluruh pelajar PKS untuk terus mengasah kemahiran dan
melakar kecemerlangan pada masa hadapan.



MAJLIS APRESIASI ANUGERAH KETUA JABATAN
(MAAKJ) SESI I 2025/2026 
31 MAC 2026 – 1 APRIL 2026| SELASA -RABU

Majlis adalah bagi menghargai para pelajar yang telah menunjukkan kecemerlangan
akademik yang membanggakan khususnya mereka yang berjaya mencapai Purata Nilai
Mata (PNM) 3.5 dan ke atas bagi sesi 1: 2025/2026.Syabas dan tahniah kepada semua
penerima! Teruskan kecemerlangan anda 



PENCAPAIAN GEMILANG POLITEKNIK KUCHING
SARAWAK BAGI TAHUN 2025 20

26

Sepanjang tahun 2025, Politeknik Kuching Sarawak (PKS) telah mempamerkan prestasi
institusi yang cemerlang, konsisten dan berimpak tinggi merangkumi tadbir urus,
akademik, pemerkasaan bakat, kolaborasi industri serta kecemerlangan penyelidikan
dan inovasi. Kejayaan pelaksanaan KPI institusi secara berfokus dan berintegriti telah
menghasilkan skor kualiti data POLYCC yang tinggi, sekali gus memperkukuh kredibiliti
pengurusan maklumat dan keberkesanan penyampaian perkhidmatan. 

Pencapaian pelajar dan warga kerja PKS yang meraih pelbagai anugerah di peringkat
kebangsaan dan antarabangsa membuktikan keupayaan institusi dalam membangunkan
ekosistem TVET yang progresif, relevan dan sejajar dengan keperluan industri masa
hadapan.

Kemuncak kepada kecemerlangan ini ialah kejayaan Politeknik Kuching Sarawak
memenangi Anugerah Emas Kategori Agensi Persekutuan dalam Anugerah Kualiti
Perkhidmatan Awam Negeri Sarawak 2025 (AKPANS), yang menjadi pengiktirafan
tertinggi terhadap keunggulan sistem pengurusan, budaya kerja berprestasi tinggi serta
penyampaian perkhidmatan berteraskan kualiti dan inovasi. Disokong oleh jaringan
strategik bersama industri, pembudayaan penyelidikan dan inovasi serta kepimpinan
yang berwawasan, kejayaan ini mengukuhkan kedudukan PKS sebagai institusi TVET
yang diyakini, berdaya saing dan berkeupayaan tinggi dalam menyokong agenda
pembangunan modal insan negeri dan negara.



PENCAPAIAN SANGAT CEMERLANG DALAM
MEMENUHI SASARAN KERJA TAHUNAN 100%
PEMBELAJARAN DIGITAL BAGI TAHUN 2025
 11 MAC 2026 | RABU

Ini membuktikan komitmen berterusan warga akademik PKS dalam memperkasakan
penggunaan teknologi digital dalam proses pengajaran dan pembelajaran bagi
meningkatkan kualiti penyampaian ilmu selari dengan aspirasi pendidikan TVET yang
menekankan pembelajaran yang fleksibel, interaktif dan berteraskan teknologi. 

Pencapaian ini menunjukkan keberkesanan pelaksanaan persekitaran pembelajaran
kolaboratif berasaskan teknologi yang menyokong pengajaran lebih interaktif, dinamik
dan berpusatkan pelajar. Ini membuktikan komitmen berterusan warga akademik PKS
dalam memperkasakan penggunaan teknologi digital dalam proses pengajaran dan
pembelajaran bagi meningkatkan kualiti penyampaian ilmu selari dengan aspirasi
pendidikan TVET yang menekankan pembelajaran yang fleksibel, interaktif dan
berteraskan teknologi. 

Kejayaan ini turut mencerminkan kerjasama padu antara pensyarah, pentadbir serta
semua pihak yang terlibat dalam memastikan pelaksanaan pembelajaran digital dapat
dilaksanakan secara menyeluruh dan berkesan di peringkat institusi.

Semoga pencapaian ini menjadi pemangkin untuk terus memperkukuh inovasi dalam e-
Pembelajaran serta melonjakkan lagi kecemerlangan Politeknik Kuching Sarawak dalam
era pendidikan digital.

Politeknik Kuching Sarawak merakamkan
setinggi-tinggi penghargaan dan tahniah
kepada Jawatankuasa e-Pembelajaran atas
pencapaian SANGAT CEMERLANG dalam
memenuhi Sasaran Kerja Tahunan 100%
Pembelajaran Digital dan 5 STAR RATING
dalam memenuhi Sasaran Kerja Tahunan
Technology-enabled Collaborative
Classroom (TeCC) bagi tahun 2025. 

Pencapaian ini menunjukkan keberkesanan
pelaksanaan persekitaran pembelajaran
kolaboratif berasaskan teknologi yang
menyokong pengajaran lebih interaktif,
dinamik dan berpusatkan pelajar.  



SESI ‘CLOCK OUT’ TERAKHIR KETUA JABATAN
PERDAGANGAN, POLITEKNIK KUCHING SARAWAK
(PKS)

Menabur Bakti Penuh Setia,
Jasa Dikenang Sepanjang Masa,

Walau Melangkah Ke Fasa Bahagia,
Kenangan Indah Kekal Sentiasa.

Sekitar suasana sesi ‘Clock Out’ buat Puan Hajah Normala binti Jaya, Ketua Jabatan
Perdagangan yang akan bersara pilihan berkuat kuasa pada 01 Mac 2026.Majlis yang
berlangsung dalam suasana ringkas namun penuh makna ini turut dihadiri oleh Pengarah
PKS, Encik Mohamad Nazri bin Ismail; Timbalan Pengarah (Akademik), Ts. Aidawati binti
Mustapha; Timbalan Pengarah (Sokongan Akademik), Encik Mohd Nezuan bin Othman
serta pegawai-pegawai PKS.Seluruh warga PKS merakamkan setinggi-tinggi
penghargaan dan ucapan terima kasih atas segala sumbangan, komitmen dan khidmat
bakti yang telah dicurahkan sepanjang tempoh perkhidmatan beliau di PKS. Sekalung
penghargaan dan terima kasih atas segala jasa, dedikasi dan khidmat bakti sepanjang
tempoh perkhidmatan bersama PKS

SESI ‘CLOCK OUT’ TERAKHIR KETUA JABATAN
PERDAGANGAN, POLITEKNIK KUCHING SARAWAK

HATTA AZUWAR BIN DAHLAN - UPLI

 SITI MAISARAH BINTI ABD HAMID - UPPSI 

ANIS MASTURA BINTI R AZMI -JKA

SITI ZUBAIDAH BINTI JANUDIN -JKA

NATASHA VIVIAN ANAK ROBERT - JPA

PUAN DEFENI ANAK JAROP - JPA

KHATIJAH BINTI REDUAN - UNIT PERPUSTAKAAN

NOOR ADZIELLA BINTI MOHAMAD - UKK

AZILA BINTI MUSTAFFA - UKK

JOHARI AHMAD BIN GHAZALI - UIDM

AZRIN ROBERT -  UIDM

